
ონის მუნიციპალიტეტის მერის ანგარიში 2023 წელს

გაწეული მუშაობის შესახებ

საქართველოს ორგანული კანონის „ადგილობრივი თვითმმართველობის კოდექსის“ 88-ე მუხლის პირველი პუნქტის შესაბამისად წარმოგიდგენთ ინფორმაციას ონის მუნიციპალიტეტის მერიისა და მისი სტრუქტურული ერთეულების მიერ 2023 წელს განხორციელებული პროექტებისა და სამუშაობის შესახებ.

· საფინანსო საბიუტეტო სამსახური 

ონის მუნიციპალიტეტის 2023 წლის დასაწყისში დამტკიცებული ბიუჯეტის გეგმა შეადგენდა 8 456 800 ლარს, წლის განმავლობაში 2023 წლის 1 იანვრის მდგომარეობით ანგარიშზე არსებული ნაშთით, გაზრდილი ქონების გადასახადის, დეპოზიტზე დარიცხული პროცენტით, სხვადასხვა ფონდებიდან გამოყოფილი თანხებით: საქართველოს რეგიონული განვითარებისა და ინფრასტრუქტურის სამინისტროს, რეგიონში განსახორციელებელი პროექტების ფონდიდან და საერთაშორისო ორგანიზაციებიდან მიღებული გრანტებით გაზრდილი იქნა ბიუჯეტი 13 424 354 ლარით და დღეის მდგომარეობით დაზუსტებულმა ბიუჯეტმა შეადგინა 21 881 154 ლარი.

2023 წლის დაზუსტებული ბიუჯეტიდან ინფრასტრუქტურული პროექტების დაფინანსებისათვის განსაზღვრულია 15 029 000 ლარი, რაც მთლიანი ბიუჯეტის 69 %-ია.

მუნიციპალიტეტის 2023 წლის ბიუჯეტის განსაზღვრული პრიორიტეტებია:

1. ინფრასტრუქტურის განვითარება;

2. დასუფთავება და გარემოს დაცვა;

3. განათლება;

4. კულტურა, რელიგია, ახალგაზრდული და სპორტული ღონისძიებები;

5.    ჯანმრთელობის დაცვა და სოციალური უზრუნველყოფა;
6.   საკანონმდებლო და აღმასრულებელი ხელისუფლების საქმიანობის უზრუნველყოფა.

· ადმინისტრაციული სამსახური
2023 წელს   მუნიციპალიტეტის მერიაში შემოსულია 5149 კორესპოდენცია - მოქალაქეების განცხადებები ძირითადად ეხება: სოციალური  დახმარების, ინფრასტრუქტურის მოწესრიგების,  ასევე გასულ წლებში მიწისძვრის შედეგად დაზიანებული სახლების აღდგენის მოთხოვნებს.
მერიიდან გასულია - 3067 კორესპოდენცია მოქალაქეებსა და სხვადასხვა ინსტანციებში. დამუშავდა  საკრებულოს, მერიის და მის დაქვემდებარებაში მყოფი სამსახურების საარქივო დოკუმენტაცია. რაც შეეხება MMS-სისტემას, სულ შემოსულია 668 განცხადება სოციალურ დახმარებებზე, დასრულებულია დადებითად 646, ხოლო დარჩენილზე მიმდინარეობს მუშაობა.
ონის მუნიციპალიტეტის 2023 წლის ადგილობრივი ბიუჯეტიდან სოციალური და ჯანმრთელობის დაცვის  უზრუნველყოფისთვის ონის მუნიციპალიტეტში მუდმივად მცხოვრებ 1 244 პირზე/ოჯახზე გაიცა  280 332 ლარი.

მიმდინარე წელს ადგილობრივი თვითმმართველობის გამჭვირვალობის, მოქალაქეთა მიმართ ანგარიშვალდებულებისა და გადაწყვეტილების მიღების პროცესში მოსახლეობის მონაწილეობის ხარისხის გაუმჯობესების, ასევე მუნიციპალიტეტის სერვისების და ცნობადობის გაზრდის მიზნით, მოხდა მუნიციპალიტეტის ოფიციალური ვებ.გვერდის განახლება. აღნიშნული უზრუნველყოფს: ინფორმაციის პროაქტიულად გამოქვეყნების და მისი გამოყენების ხარისხობრივი მაჩვენებლის გაზრდას, ასევე საჯარო და ბიზნეს საზოგადოებრივი ჯგუფების სანდოობის ამაღლებას.
ნიშანდობლივია, რომ ადგილობრივი თვითმმართველობის ინდექსის 2023 წლის შედეგებით, ონის მუნიციპალიტეტი ხუთეულში შევიდა, 2021 წლის მონაცემებით კი ჩვენი მუნიციპალიტეტი 42–ე ადგილს იკავებდა ქვეყნის მასშტაბით. ეს ყოველივე არის მერიის შესაბამისი სამსახურების მუშაობის შედეგი.
ასევე, ინტენსიურად  შუქდება და ანონსდება მუნიციპალიტეტში მიმდინარე სიახლეები და დაგეგმილი პროცესები. სხვადასხვა საინფორმაციო წყაროების მეშვეობით ვახდენთ ზემოაღნიშნული  ინფორმაციის გავრცელების უზრუნველყოფას.
მოსახლეობას საშუალება აქვს ყოველდღიურ რეჟიმში, დროის ნებისმიერ მონაკვეთში, მიიღოს გადამოწმებული და დაზუსტებული ინფორმაცია მათთვის საჭირო თემებზე.
2023 წელის იანვარში გაზრდილი თანამდებობრივი სარგოებით დამტკიცდა ,,ონის მუნიციპალიტეტის მერიის თანამდებობის პირთა და პროფესიულ საჯარო მოხელეთა საშტატო ნუსხა“. ასევე წლის მანძილზე განხორციელდა სხვადასხვა ცვლილებები, მათ შორის, თანამშრომლების გადაადგილებები.
მიმდინარე წლის განმავლობაში ონის მუნიციპალიტეტის ადმინისტრაციულ ერთეულებში მერის წარმომადგენლების მიერ,  ყოველდღიურ რეჟიმში მიმდინარეობდა ინფორმაციის მოწოდება, როგორც პრობლემების, ასევე დაგეგმილი და განხორციელებული სამუშაოების შესახებ. ჩვენის მხრიდან, მერის წარმომადგენლებს  მაქსიმალური მხარდაჭერა აქვთ იმისათვის, რომ  მათი საქმიანობა იყოს უფრო ეფექტური. წლის განმავლობაში ადმინისტარციულ ერთეულში მცხოვრები მოსახლეობა მერის წარმომადგენლების მიერ, ინფორმირებულნი იყვნენ  სხვადასხვა საგრანტო პროგრამების შესახებ.
2023  წელს ჩვენს მუნიციპალიტეტში, ონის მერიის შესაბამისი სამსახურის მიერ ჩატარდა სხვადასხვა სამედიცინო კვლევები, მათ შორის სადიაგნოსტიკო უფასო ტესტირება, შოვის ტრაგედიის პერიოდში, საზოგადოებრივი ჯანდაცვის ცენტრი დაავადებათა კონტროლის ეროვნული ცენტრის დახმარებით, 24 საათიან რეჟიმში შეუფერხებლად ემსახურებოდა და უზრუნველყოფდა სტიქიის ზონაში მომუშავე მოქალაქეების ტეტანუსის საწინააღმდეგო აცრების ჩატარებას როგორც ადგილზე, ასევე ონის საავადმყოფოში. 
· ონის მუნიციპალიტეტის მერიის შესყიდვების, 
· სივრცითი მოწყობისა და ინფრასტრუქტურის სამსახურები
კოორდინირებულად მუშაობის შედეგად გამოცხადდა და დასრულდა ტენდერები, ადგილობრივი და სხელმწიფო ბიუჯეტიდან გამოყოფილი თანხებით.

2023 წელს ონის მუნიციპალიტეტში რეგიონული განვითარებისა და ინფრასტრუქტურის სამინისტროდან აკუმულირებული თანხებით:
· საკაო–ლაგვანთის, სოფ. სევის და სოფ. წოლის გზის  ასფალტო-ბეტონის საფარით მოწყობა.
· ქ. ონში საზოგადოებრივი დანიშნულების სივრცეების კეთილმოწყობა
· სოფელ წმენდაურში წყალარინების სისტემის მოწყობა.

· სოფელ ხეითის ხიდის რეაბილიტაცია და სოფელ გლოლაში მდინარე ბოყოს წყალზე  ორი სახიდე გადასასვლელის მოწყობა
სოფლის მხარდაჭერის პროგრამის ფარგლებში ონის მუნიციპლიტეტის 64 სოფელში განხორციელდა 84 პროექტი.

2023 წელს ონის მუნიციპალიტეტში მიმდინარე მასშტაბური ინფრასტრუქტურული პროექტებია
· სოფელ უწერაში წყალარინების სისტემების მოწყობა
· ქ. ონში აგრარული ბაზრის მშენებლობა  (I ეტაპი)

· სოფელ ჯინჭვისის გზის რეაბილიტაცია ასფალტო ბეტონის საფარის მოწყობით (I ეტაპი)

· სოფელ ფარახეთის  გზის რეაბილიტაცია ასფალტო ბეტონის საფარის მოწყობით (II და III ეტაპები)

· სოფელ წმენდაურში წყალარინების სისტემის მოწყობა (II ეტაპი)

· სოფელ შეუბნის ადმინისტრაციული შენობის რეაბილიტაცია 

· ქ. ონში ბეერ-შევას სახელობის სკვერში ჭიდაობის დარბაზის სამშენებლო (დასრულება) სამუშაოები (II ეტაპი). 

· სტიქიის სალიკვიდაციო სამუშაოების ფარგლებში სოფელ ღებში (ჭალეების უბანი), პატარა ღებში, ნიგვზნარაში და ნაკიეთში მდინარე რიონზე პრევენციის მიზნით ნაპირსამაგრი ნაგებობების მოწყობა.

· სტიქიის სალიკვიდაციო სამუშაოების ფარგლებში სოფლებში:  ქვედი, სორი, ბაჯიხევი, ონჭევსა და ღარში სტიქიის შედეგების სალიკვიდაციო სამუშაოები.

· ქ. ონში ყოფილი საბავშვო ბაღის, საქვაბის  შენობების სადემონტაჟო სამუშაოები. 

ადგილობრი ბიუჯეტის ფარგლებში მიმდინარე პროექტებია
·  წყალარინების ქსელის,სანიღვრე არხების, გარე განათების, გზების, რკინა-ბეტონის კედლის, ეკლესიის ეზოს, წყალსადენის სათავე ნაგებობისა და დაზიანებული თავშეყრის ადგილების რეაბილიტაცია - კეთილმოწყობა.
2024 წლებში ონის მუნიციპალიტეტში დაგეგმილი ინფრასტრუქტურული პროექტები
· ქ. ონში საზოგადოებრი დანიშნულების სივრცეების კეთილმოწყობა 

· ქ. ონში აგრარული ბაზრის მშენებლობა  (II ეტაპი)

· საკაო, ლაგვანთა, მაჟიეთის და ხიდეშლების საავტომობილო გზის სარეაბილიტაციო სამუშაოები ასფალტო-ბეტონის საფარით (IV ეტაპი) 

· სოფელ ჯინჭვისის გზის რეაბილიტაცია ასფალტო ბეტონის საფარის მოწყობით (II ეტაპი)

· სოფელ ფარახეთის  გზის რეაბილიტაცია ასფალტო ბეტონის საფარის მოწყობით (III ეტაპი)

· სოფელ წოლაში  მისასვლელი გზის რეაბილიტაცია (IIეტაპი)

· სოფელ უწერაში შიდა გზების რეაბილიტაცია ბეტონის საფარის მოწყობით(Iეტაპი)

· სოფელ გომში შიდა გზების რეაბილიტაცია ბეტონის საფარის მოწყობით(Iეტაპი)

· სოფელ ლაჩთის გზის რეაბილიტაცია ასფალტო ბეტონის საფარის მოწყობით
· სოფლების შქმერი-მრავალძლის დამაკავშირებელი გზის რეაბილიტაცია, ასფალტო ბეტონის საფარის მოწყობით
· სოფელ ცხმორის ჩანჩქერის მისასვლელი გზისა და მიმდებარე ტერიტორიის კეთილმოწყობა.

· ონის მუნიციპალიტეტის სოფელ პატარა ღებში სასმელი წყლის სისტემების მოწყობა
· უწერაში (ჟამიერეთის უბანი)  და სორში მდინარე რიონზე პრევენციის მიზნით ნაპირსამაგრი ნაგებობების მოწყობა.

· სოფელ უწერაში მინი სტადიონის მშენებლობა
· შიდასახელმწიფო მნიშვნელობის გზის უზუნთა-საჩხერე-შქმერი-ონის, შქმერი- ბოყვის მონაკვეთზე ადგილ „ქვაგახეთქილა“-სთან გადასახედის (შესაბამისი ინფრასტრუქტურით) მოწყობა.
· ეკონომიკის სამსახური
ეკონომიკის სამსახური ორიენტირებულია მუნიციპალიტეტის განვითარების სტრატეგიის შემუშავებაზე, ამ მიზნით  ონის მუნიციპალიტეტის მერიამ მუშაობა დაიწყო მუნიციპალიტეტის საშუალოვადიანი განვითარების დოკუმენტისა და სამოქმედო გეგმის განახლებაზე 2024-2027 წლები.
აღნიშნული მიზნით მერიაში შეიქმნა სამუშაო ჯგუფი, ჯგუფის მიზანია მუნიციპალიტეტის სოციალურ-ეკონომიკური საჭიროებების იდენტიფიცირება, ადგილობრივი მოსახლეობის წინაშე მდგარი პრობლემების/გამოწვევების გამოვლენა, ასევე, განვითარების ისეთი შესაძლებლობების გამოვლენა, რაც ხელს შეუწყობს ინოვაციების დანერგვას და ეკონომიკის განვითარებას. ონის მუნიციპალიტეტის მიერ 2024-2027 წლების საშუალოვადიანი განვითარების სტრატეგიის შემუშავების პროცესში რომ ყოფილიყნენ მაქსიმალურად მოქალაქეები ჩართული მერიამ შექმნა 21 ადამიანისგან შემდგარი სამუშაო ჯგუფი (სამოქალაქო, საჯარო და ბიზნეს სექტორის) მონაწილეობით; გაიმართა მოსახლეობასთან შეხვედრები 18 ადმინისტრაციულ ერთეულში და ქალაქ ონში. შეხვედრებზე თავად თემის მოსახლეობა საუბრობდა თემის გამოწვევების შესახებ და ირჩევდა პრიორიტეტებს; ასევე იღებდა ინფორმაციას სამოქალაქო ჩართულობის ინსტრუმენტებზე, რომლითაც ონის მუნიციპალიტეტში შეუძლიათ ისარგებლონ; მოსახლეობის მიერ არჩეული პრიორიტეტები აისახა საშუალოვადიან დოკუმენტში, რომელიც მომზადების ბოლო ეტაპზეა და უახლოეს მომავალში დამტკიცდება საკრებულოს სხდომაზე;აღნიშნული აქტივობა ხორციელდება USAID-ის „ძლიერი სოფლის პროგრამის“  დახმარებით.
2022 წლის აპრილის თვეში ონის მუნიციპალიტეტი შეუერთდა ევროკავშირის ინიციატივას „მერების შეთანხმება კლიმატისა და ენერგეტიკისათვის“ და აიღო ვალდებულება 2 წლის განმავლობაში შეიმუშაოს ონის მუნიციპალიტეტის მდგრადი ენერგეტიკისა და კლიმატის სამოქმედო გეგმა, რაც გულისხმობს: ატმოსფეროში ნახშირორჟანგის  (CO2-ისა და სხვა სათბური აირების) გაფრქვევის შემცირებას (დეკარბონიზაცია) 30%-ით 2030 წლისთვის; მედეგობის ამაღლებას კლიმატის ცვლილების რისკებისადმი ზემოქმედებასთან მიმართ ადაპტაციის გზით; ენერგორესურსებზე და შესაბამის ტექნოლოგიებზე ხელმისაწვდომობის გაზრდას ენერგეტიკული სიღარიბის დაძლევის მიზნით. ონის მუნიციპალიტეტის მერიას დღეისათვის სამოქმედო გეგმა შემუშავებული აქვს და წარედგინება საკრებულოს უახლოეს სხდომას დასამტკიცებლად. 

გარდა ამისა, როგორც მერების შეთანხმების ხელმომწერი მუნიციპალიტეტი, შევუერთდით ევროკავშირის  ინიციატივას  „მდგრადი ენერგეტიკის დღეები“ რომლის მიზანია ადგილობრივი მოსახლეობის ინფორმირება და მათი ჩართვა განახლებადი ენერგეტიკისა და ენერგოეფექტური ტექნოლოგიების პოპულარიზაციაში.

ონის მუნიციპალიტეტის მერია თანამშრომლობს  ორგანიზაციასთან „ჩეხეთის რესპუბლიკა  კარიტასი საქართველოში“, რომელმაც მონაწილეობა მიიღო სლოვაკეთის მთავრობის მიერ (SlovakAid) გამოცხადებულ საგრანტო კონკურსში პროექტით - „ჩამდინარე წყლების მართვის საპილოტე გადაწყვეტილებები საქართველოში“, რომლის ფარგლებშიც ონის მუნიციპალიტეტს მარტში გადმოეცა  59 500 ევროს ღირებულების 4 000 ლიტრის ავზის მოცულობის ასანიზაციის მანქანა. ასევე 2023 წლის დეკემბრის თვეში დამტკიცდება „ონის მუნიციპალიტეტის ჩამდინარე წყლებისა და წყალარინების სისტემის სტრატეგია და სამოქმედო გეგმა“.
2022 წელს მერის ბრძანებით შექმნილმა სამუშაო ჯგუფმა, შეიმუშავა და მიმდინარე წლის აპრილის თვეში დამტკიცდა ონის მუნიციპალიტეტის მდგრადი განვითარების მიზნების დოკუმენტი. 
ევროკავშირის პროექტი „მერები ეკონომიკური ზრდისათვის“ ფარგლებში ონის მუნიციპალიტეტში ხორციელდება პროექტი: „ონის მუნიციპალიტეტის ეკონომიკური განვითარება ბიზნეს კლასტერების შექმნის და ინვესტიციების მოზიდვის გზით“. პროექტს ვახორციელებთ ონის მუნიციპალიტეტის მერია პი-ემ-სი(PMC) კვლევითი ცენტრთან ერთად.
პროექტის სამოქმედო არეალია ონის მუნიციპალიტეტი, ხოლო ხანგრძლივობა- 22 თვე.
ბიუჯეტი შეადგენს 350 291 ევროს. 
პროექტის მიზნები: ონის მუნიციპალიტეტში მოქმედი მცირე და საშუალო საწარმოების გაზრდილი კონკურენტუნარიანობა, ახალი სამუშაო ადგილების შექმნა და ინვესტიციების ზრდა; გაუმჯობესებული სოციალურ-ეკონომიკური მდგომარეობა.
სლოვაკეთის საერთაშორისო დახმარების სააგენტოს მიერ გამოცხადებულ საგრანტო კონკურსში ონის მუნიციპალიტეტმა გაიმარჯვა პროექტით „საცოცი კედლის მოწყობა ონისთვის“, რომლის ფარგლებშიც 2023 წელს „ბეერ-შევას“ პარკში არსებულ სპორტ კომპლექსში მოეწყო   საცოცი კედელის.  გრანტის მოცულობამ შეადგინა 10 000 ევრო.

პროექტის განმახორციელებელი: ონის მუნიციპალიტეტი;

პროექტის საერთო ბიუჯეტი: 41 953 ლარი;

სლოვაკეთის საერთაშორისო დახმარების სააგენტოს საგრანტო კონკურსი პროექტი „ფეხბურთის მინის სტადიონის აშენება/რეკონსტრუქცია ონისთვის’.

2022 წელს სლოვაკეთის საერთაშორისო დახმარების სააგენტოს მიერ გამოცხადებულ საგრანტო კონკურსში ონის მუნიციპალიტეტმა გაიმარჯვა პროექტით „ფეხბურთის მინი სტადიონის აშენება/რეკონსტრუქცია ონისთვის“, ახალგაზრდების საჭიროებებიდან გამომდინარე, მათთვის მულტიფუნქციური სპორტული სივრცის შესაქმნელად პროექტის ფარგლებში მიმდინარეობს „ბეერ-შევას“ პარკში არსებულ სპორტ კომპლექსში განხორციელდა საფეხბურთო მინი სტადიონის აშენება/რეკონსტრუქცია, აღნიშნული გრანტის მოცულობიდან გამომდინარე სლოვაკეთის საერთაშორისო დახმარების სააგენტომ დააფინანსა სამშენებლო სამუშაოების გარკვეულ ნაწილი. გრანტის მოცულობამ შეადგინა 10 000 ევრო. ხოლო მუნიციპალიტეტის მხრიდან განხორციელდა თანადაფინანსება.
პროექტში „მდგრადი ქალაქები საქართველოში“ 2023 წლის ივნისში ონის მუნიციპალიტეტმა მიიღო მონაწილეობა. აღნიშნული პროექტი გერმანიის ეკონომიკური თანამშრომლობისა და განვითარების ფედერალური სამინისტროს დაკვეთითა და საქართველოს რეგიონული განვითარებისა და ინფრასტრუქტურის სამინისტროსთან თანამშრომლობით ხორციელდება. პირველი ფაზა 2023-2025 წლებს მოიცავს და მისი ბიუჯეტია 1.8 მლნ ევრო. პროექტი მიზნად ისახავს ხელი შეუწყოს საქართველოს ქალაქებს შეიმუშაონ და განახორციელონ კლიმატზე ორიენტირებული, თანამონაწილეობითი, ინტეგრირებული ურბანული განვითარების პროექტები და მოამზადონ ისინი შემდგომი ფინანსირებისათვის.

ორგანიზაცია „სოლიდარობის ფონდი PL საქართველოში“ ონის მუნიციპალიტეტში ახორციელებს პროექტს სახელწოდებით „დაბალ-შემოსავლიანი ადგილობრივი თვითმმართველი ერთეულები (LSG) ენერგო ეფექტურობისკენ მიმავალ გზაზე “, რომლის ფარგლებშიც გაფორმდა ურთიერთთანამშრომლობის მემორანდუმი ონის მუნიციპალიტეტსა და ორგანიზაციას  „სოლიდარობის ფონდი PL საქართველოში“ შორის. პროექტის ფარგლებში შემუშავდა და გადმოეცა ონის მუნიციპალიტეტს შემდეგი დოკუმენტები:

· გარე განათების ენერგოეფექტურობა ონის მუნიციპალიტეტში;
· ანგარიში ინვესტიციის ენერგოეფექტურობის შეფასებიდან (მათ შორის, განათებისა და ფოტოელექტრული ინსტალაციის შესახებ) შერჩეული საბავშვო ბაღებისთვის ონის მუნიციპალიტეტში;
რა მოუტანა პროექტმა მუნიციპალიტეტს?
1. მზა მონაცემთა ბაზა გარე განათების ინფრასტრუქტურის შესახებ; 

2. პრაქტიკული ცოდნის გარე განათების გამარტივებული ინვენტარიზაციის შესახებ - კეთება სწავლებით; 

3. დასაყრდნობი მონაცემები ინვესტორების ან/და გრანტების მოსაზიდად ადგილობრივ ბიუჯეტში დანაზოგის შესაქმნელად; 

4. გარე განათების მოდერნიზაციის შემდეგ - შემცირებული ენერგო ხარჯები მუნიციპალიტეტისთვის;

ონის მუნიციპალიტეტმა მიიღო მონაწილეობა და გაიმარჯვა იაპონიის საელჩოს მიერ გამოცხადებულ ადამიანის უსაფრთხოების საგრანტო პროგრამაში პროექტით “სათემო ავტობუსის შეძენა ონის მუნიციპალიტეტისთვის“, გრანტის მოცულობა შეადგენს 72,000 აშშ დოლარს. 2023 წლის 28 ნოემბერს ხელი მოეწერა იაპონიის მთავრობასა და ონის მუნიციპალიტეტის მერიას შორის საგრანტო ხელშეკრულებას.  პროექტის ფარგლებში ონის მუნიციპალიტეტი შეიძენს ენერგო ეფექტურ მიკრო ავტობუსს, რომელიც სრულად იქნება ადაპტირებული შეზღუდული შესაძლებლობების მქონე პირების საჭიროებებზე და უზრუნველყოფს მგზავრთა გადაადგილებას პროექტით გათვალისწინებულ არეალში. 
· ზედამხედველობის სამსახური
· 2023 წელს ზედამხედველობა გაეწია ადგილობრივი ბიუჯეტით დაფინანსებულ - 18 პროექტს, საერთო ღირებულებით 260 176,04 ლარი.

· ასევე ტექ. ზედამხედველობა გაეწია სოფლის მხარდაჭერის პროგრამით განხორციელებულ 73 პროექტს.
· იურიდიული სამსახური
უზრუნველყო სხავადასხვა ადმინისტრაციულ-სამართლებრივი აქტების მომზადება.

ამბროლაურის რაიონულ სასამართლოში წარადგინა 7 შესაგებელი. ასევე ორი სარჩელი წარდგენილ იქნა ონის მაგისტრატ სასამართლოში, რაზეც სასამართლომ გამოიტანა დაუსწრებელი გადაწყვეტილება ონის მუნიციპალიტეტის მერიის სასარგებლოდ. 

შეიქმნა არასამეწარმეო (არაკომერციული) იურიდიული პირის „ონის მუნიციპალური წყალმომარაგების ქსელის მოვლა-შენახვის ცენტრი“ და „ა(ა)იპ ონის მუნიციპალიტეტის გამწვანების სამსახური“.
მოახდინა მოქალაქეთა მიერ შემოსული წერილებზე პასუხის გაცემა.
მოახდინა ადმინისტრაციული საჩივრების განხილვა და უზღუნველყო კანონის დაცვით შესაბამისი პასუხის მომზადება.

ონის მუნიციპალიტეტის მოქალაქეებს თავის კომპენტენციის ფარგლებში გაუწია იურიდიული კონსულტაცია.

მოახდინა კანონით გათვალისწინებული ქმედება მეწარმეთა მიერ წარმოდგენილი დოკუმენტაციასთან დაკავშირებით და წარმოადგინეს შესაბამისი დასკვნები.

მონაწილეობას იღებდა ონის მუნიციპალიტეტის მიერ შექმნილ სხვადასხვა სამუშაო ჯგუფების მუშაობაში.

განახორციელა  მერის და მერიის სტრუქტურული ერთეულებისათვის მოქმედი ნორმატიული აქტებისა და სიახლეების გაცნობა.
უზრუნველყო ონის მუნიციპალიტეტის მერიის სტრუქტურული ერთეულებისა და მუნიციპალიტეტის მიერ დაფუძნებული იურიდიული პირების საქმიანობის სამართლებრივი ხელშეწყობა, რაც გამოიხატება მათთვის კონსულტაციის გაწევასა და დოკუმენტაციის შემუშავებაში.
ონის მუნიციპალიტეტის შიდა აუდიტის სამსახური

ონის მუნიციპალიტეტის მერიის შიდა აუდიტის სამსახურმა შეიმუშავა 2023 წლის წლიური გეგმა. გეგმის  შემუშავებისას რისკების კრიტერიუმების მეშვეობით რისკების შეფასების კუმულატიური მეთოდის გამოყენებით განსაზღვრა შიდა აუდიტის 6 ობიექტი, 
აუდიტის სამსახურმა  შეიმუშავა 2023-2025 წლების სტრატეგული გეგმა, მოამზადა  და წარმოადგინა 2022 წელს  გაწეული საქმიანობის შესახებ ანგარიში.

განათლების,  კულტურის, სპორტის, ახალგაზრდობის საქმეთა, ბავშვის უფლებების დაცვისა და მხარდაჭერის სამსახური
ადრეული და სკოლამდელი აღზრდის მიმართულება
მუნიციპალიტეტში საანგარიშო პერიოდში, მნიშვნელოვანი ყურადღება დაეთმო სკოლამდელი განათლების ხელმისაწვდომობას.

საქართველოს განათლებისა და მეცნიერების სამინისტროს სკოლამდელი და ზოგადი განათლების დეპარტამენტთან აქტიური თანამშრომლობის საფუძველზე, შევძელით ამ მიმართულებით ბევრი საქმის გაკეთება.

ყველაზე მნიშვნელოვანი ისაა, რომ მუნიციპალიტეტი საპილოტედ იქნა აღიარებული და დონორი ორგანიზაციის დიდი დაინტერესებაც გამოიწვია. ამ დაინტერესებას მოყვა მიმდინარე წლის ნოემბრის თვეში საქმიანი ვიზიტი, რომლის შედეგია, ის, რომ იაპონიის საერთაშორისო თანამშრომლობის სააგენტოს (JICA) ექსპერტმა მასაჰირო კატომ უკვე დააფინანსა სოფლების ღების, სორის, ჯინჭვისის,  ცხმორის ალტერნატიული ცენტრების საჭიროებები 2023 წლის ბოლომდე, მათ შორის აღმზრდელთა ხელფასები.

დღეისათვის  შევძელით ყველა სოფელში, სადაც ადრეული და სკოლამდელი ასაკის ბავშვი ცხოვრობს, დაგვეფუძნებინა  ორი ტიპის ალტერნატიული ცენტრი.

ეს არის სკოლის ბაზაზე დაფუძნებული ალტერნატიული ცენტრი (ღები, უწერა, სორი, ჭიორა) და ოჯახზე დაფუძნებული სკოლამდელი განათლების ცენტრი( სოფლები წედისი, ცხმორი, ჟაშქვა, ჯინჭვისი).

ყველაზე მთავარი ჩვენთვის, ის არის, რომ მუნიციპალიტეტში უკვე მიღწეულია ამოცანა - არცერთი სოფლად მცხოვრები ბავშვი ადრეული და სკოლამდელი აღზრდისა და განათლების გარეშე.
საქართელოს პრემიერ–მინისტრის ინიციატივით, ონის მუნიციპალიტეტში ადრეული და სკოლამდელი აღზრდისა და განათლების  ხელმისაწვდომობის, განვითარებისა და ხარისხის უზრუნველსაყოფად შემუშავებული სტრატეგიული სამოქმედო გეგმით გათვალისწინებულია ახალი სკოლამდელი დაწესებულებების მშენებლობა ქალაქ ონში (100 ბავშვზე) და სოფელ ღარში (50 ბავშვზე). ბაღების პროექტირება და სამშენებლო სამუშაოები ერთადაა დაგეგმილი. 
სკოლების მიმართულება:

მუნიციპალიტეტში 9 საჯარო სკოლა ფუნქციონირებს, მათ შორის 3 (სამი) საბაზო და 6 (ექვსი) სრული ზოგადი განათლების სკოლა, სადაც 556 მოსწავლე სწავლობს. წელს საჯარო სკოლა დაამთავრა 40 მოსწავლემ, მათგან 10 იყო ოქროს მედალოსანი, სტუდენტი გახდა 39 მოსწავლე. სსიპ სიმონ სხირტლაძის სახელობის ქალაქ ონის საჯარო სკოლის ხუთმა კურსდამთავრებულმა აიღო 50% გრანტი, ერთმა-70% გრანტი, ხოლო სოფელ უწერის საჯარო სკოლის ერთმა კურსდამთავრებულმა 70% გრანტი. სულ 7 სტუდენტმა მიიღო დაფინანსება.

2024 წლის გაზაფხულზე დაიწყება სოფელ ღების ზოგადსაგანმანათლებლო სკოლის სრული რეაბილიტაცია, მანამდე სკოლა ღების ადმინისტრაციულ შენობაში გააგრძელებს სასწავლო პროცესს.

მუნიციპალიტეტის მუდმივი ყურადღების ცენტრშია საჯარო სკოლების მატერიალურ-ტექნიკური ბაზა. უნდა ითქვას, რომ ყველა სკოლაში შიდა და გარე სივრცეები დამაკმაყოფილებელია. მოწყობილია სველი წერტილები,  გარემო ადაპტირებულია შშმ ბავშვებზე.

ორგანიზებულად ხდება მოსწავლეთა ტრანსპორტირება უახლოეს სკოლებში, რომლის სახელშეკრულებო ღირებულება 183 256 ლარია. სისტემატურად ხორციელდება სახელშეკრულებო ვალდებულების შესრულების მონიტორინგი. სატრანსპორტო  მომსახურების გასაუმჯობესებლად სამომავლოდ დაგეგმილია გარკვეული ღონისძიებების გატარება, მათ შორის პრემიერ მინისტრის ინიციატივით ონის მუნიციპალიტეტს გამოეყოფა 2 ავტობუსი.
ახალგაზრდობის მიმართულება:
ახალგაზრდობა მუნიციპალიტეტის მოსახლეობის მნიშვნელოვანი ნაწილია, რომელთაც მუნიციპალიტეტის სოციალურ და ეკონომიკურ ცხოვრებაში მნიშვნელოვანი წვლილის შეტანა შეუძლია. მერიასთან შექმნილია და მოქმედებს ახალგაზრდული მრჩეველთა საბჭო. მუნიციპალიტეტში იგეგმება ისეთი ღონისძიებები, რომელთა განხორციელებაში მათი ჩართულობა, დარწმუნებული ვართ, რომ ახალგაზრდებში გარკვეულ ცოდნა- წარმოდგენების განვითარებასა და უნარ-ჩვევების გამომუშავებას შეუწყობს ხელს. ამის მაგალითებია   მედია-პროექტი „ეტალონი“, საქართველოს ეროვნული ინტელექტ-ჩემპიონატი „ეტალონის“ დისტანციური კონკურსი, ჩატარდა   მიმდინარე წლის 27 ოქტომბერს,  ,,ონის ეტალონი მოსწავლის“ ტიტულის მფლობელი გახდა - სოფელ უწერის საჯარო სკოლის VIII კლასის მოსწავლე სალომე გობეჯიშვილი, რომელიც მერიის მიერ დაჯილდოვდება  ,,პლანშეტით“.
მიმდინარე წელს  „წარმატებული სტუდენტებისთვის ონის მუნიციპალიტეტის მერის  სტიპენდიის მინიჭების“ კონკურსის ჩატარების წესისა და პირობების შესახებ დ ე ბ უ ლ ე ბ ის მიხედვით 2022-2023 წლის პირველი სემესტრის შედეგების მიხედვით 5 საუკეთესო სტუდენტი გახდა ონის მუნიციპალიტეტის  მერის სტიპენდიანტი, ხოლო მეორე სემესტრში 8 წარმატებულ სტუდენტს დაენიშნა  მერის სტიპენდია 200 ლარის ოდენობით თვეში.

ბავშვის უფლებების დაცვისა და მხარდაჭერის მიმართულება:

ერთ წელზე მეტია მერიაში შეიქმნა განათლების, კულტურის, სპორტის, ახალგაზრდობის საქმეთა, ბავშვის უფლებების დაცვისა და მხარდაჭერის სამსახურის, ბავშვთა უფლებების დაცვისა და მხარდაჭერის განყოფილება, რომელიც უზრუნველყოფს მუნიციპალიტეტში მცხოვრები 0-დან  18 წლამდე ასაკის ბავშვთა საუკეთესო ინტერესების დაცვას, რაც თავის თავში გულისხმობს: თითოეული ბავშვის კეთილდღეობას, უსაფრთხოებას, ჯანმრთელობის დაცვას, განათლების მხარდაჭერას და სხვა. დავიწყეთ 0- დან 18 წლამდე ბავშვთა აღრიცხვა და ერთიანი ბაზის შექმნა.  ერთიანი ბაზა დღეისთვის აერთიანებს 48 ბავშვიან ოჯახს, მიმდინარე წელს, ბავშვის უფლებების დაცვისა და მხარდაჭერის განყოფილების მიერ ონის მუნიციპალიტეტის საკრებულოს 2022 წლის 27 ოქტომბრის N22 დადგენილების „ონის მუნიციპალიტეტში რეგისტრირებული ბავშვის უფლებების დაცვისა და მხარდაჭერის პროგრამა და მიზნობრივი დახმარების გაცემის წესის“ საფუძველზე კრიზისულ მდგომარეობაში მყოფ 16 ბენეფიციარის ოჯახს დაერიცხა ერთჯერადი მატერიალური დახმარება 300 (სამასი) ლარის ოდენობით, სულ 4800 ლარი.

ცალკეა აღრიცხული შეზღუდული შესაძლებლობის მქონე ბავშვიანი ოჯახები. ასეთია   10 ოჯახი, მათგან 4 ოჯახს,  პროგრამის შესაბამისად, უკვე გაეწია ერთჯერადი მატერიალური დახმარება 300 ლარის ოდენობით. 

მუნიციპალიტეტის „ქალთა ოთახი“ 2022 წლის 18 იანვარიდან ფუნქციონირებს და თანდათან უქვემდებარებს თავის საქმიანობას საქართველოს კანონის „გენდერული თანასწორობის შესახებ“  და სხვა ნორმატიული აქტების მოთხოვნებს. მისი დაფუძნებიდან დღემდე, მან უკვე გასწია არაერთი საინფორმაციო-საკონსულტაციო მომსახურება, რისთვისაც მიზნობრივად იყენებს ოთახში არსებულ რესურსს, საგანმანათლებლო და საინფორმაციო შეხვედრების, ტრენინგების ჩატარების შესახებ, რომელიც აქ იმართება. უკვე  მოხერხდა  გენდერული ბაზის შექმნა, რომლის დახვეწა კიდევ მიმდინარეობს. 
სამოქალაქო ჩართულობა ადგილობრივ დონეზე გადაწყვეტილების მიღების პროცესში
ონის მუნიციპალიტეტი ჩართული იყო ევროპის საბჭოს პროექტში „მონაწილეობითი დემოკრატიისა და ადამიანის უფლებების გაძლიერება ადგილობრივ დონეზე საქართველოში“. პროექტმა ძალიან დიდი გავლენა იქონია მუნიციპალიტეტში სამოქალქო ჩართულობისა და ადამიანის უფლებების დაცვის კუთხით დამდგარიყო ხელშესახები შედეგები. 2022 წელს სამოქალაქო ჩართულობისა და ადამიანის უფლებების მიმართულებით მუნიციპალიტეტის საჭიროებები შეფასდა, რასაც დაეფუძნა შემდგომი ნაბიჯები.  გაიმართა სამოქალქო ჩართულობის კუთხით მოსახლეობის ცნობიერების გასაზრდელად სამოქალაქო ფორუმი „შეცვალე სცენარი“, რომელსაც 250 მოქალაქე, მათ შორის ახალგაზრდები დაესწრნენ. ეს იყო პირველი მსგავსი მასშტაბის შეხვედრა სამოქალაქო ჩართულობის თემაზე. ასევე პროექტმა მიღებული მცირე გრანტის ფარგლებში მოგვცა შესაძლებლობა დაგვეწყო შეხვედრები მოსახლეობასთან მუნიციპალიტეტის საშუალოვადიანი განვითარების დოკუმენტის მომზადების პროცესში.  საკონსულტაციო შეხვედრებში 406 მოქალაქე მონაწილეობდა.
ავსტრიაში სამუშაო ვიზიტის შემდგომ დავიწყეთ სამოქალაქო ჩართულობის ავსტრიული კარგი პრაქტიკების დანერგვა მუნიციპალიტეტში. სასკოლო მონაწილეობითი ბიუჯეტირების (School PB) პილოტირებისთვის უკვე გათვალისწინებული გვაქვს ბიუჯეტში გარკვეული თანხა. მერიის თანამშრომლები მონაწილეობდნენ სხვადასხვა ტრენინგებში, გაიარეს ანტი-დისკრიმინაციის თემაზე სასწავლო კურსი, ცალკეული ვორქშოფები ბავშვთა და შშმ პირთა უფლებებზე, რომლის ფარგებშიც ექსპერტებთან ერთად პოლიტიკის დოკუმენტების საკონტროლო სიები შევიმუშავეთ. ასევე აღსანიშნავია ადგილობრივ თვითმმართველობათა ფორუმი, რომელიც ერთგვარი საშუალება იყო მუნიციპალიტეტებს შორის მომხდარიყო კარგი პრაქტიკების ურთიერთგაცვლა და ასევე, წარმართულიყო დიალოგი დარჩენილ გამოწვევებზე გადაჭრის გზების იდენტიფიცირების გზით.
სწორედ სამოქალაქო ჩართულობის კუთხით 2023 წელს ონის მუნიციპალიტეტი უკვე მეორედ გახდა ადგილობრივ თვითმმართველობათა ეროვნული ასოციაციის საუკეთესო პრაქტიკის პროგრამის (BPP) კონკურსის გამარჯვებული. მუნიციპალიტეტს, სპეციალური ჯილდო   2023 წლის საუკეთესო პრაქტიკად აღიარებული პროექტის წარდგენისთვის გადაეცა, რომლის თემას  ,,მოქალაქეთა მონაწილეობა, ადგილობრივი საბიუჯეტო პროცესის გამჭვირვალობა, ანგარიშვალდებულება" წარმოადგენდა. კონკურსში წარდგენილი გახლდათ ონის მუნიციპალიტეტის განაცხადი სახელწოდებით „ადგილობრივ დონეზე გადაწყვეტილების მიღების პროცესში მოქალაქეთა ჩართულობის ხელშეწყობა ონის მუნიციპალიტეტში“.

შეგახსენებთ, რომ გახლავართ ადგილობრივ თვითმმართველობათა ეროვნული ასოციის აღმასრულებელი საბჭოსა და გენდერული თანასწორობის საკოორდინაციო საბჭოს წევრი და რეგულარულად ვმონაწილეობთ შეხვედრებში. ასევე აქტიურად ვთანამშრომლობთ ადგილობრივ, რეგიონულ და საერთაშორისო პარტნირებთან. ასევე ონის მუნიციპალიტეტი კონკურსის საფუძველზე შეირჩა პოლონეთის სოლიდარობის ფონდის ორ სხვადასხვა ფროექტში: „ფონდების მოძიების აკადემია“ და „ადგილობრივი თვითმმართველობის აკადემია: ლიდერობა და მენეჯმენტი“. ფონდების მოძიების აკადემიაში საქართველოს მასშტაბით 5 მუნიციპალიტეტი გახლდათ შერჩეული, ხოლო ლიდერობისა და მენეჯმენტის აკადემიაში მხოლოდ ოთხი მუნიციპალიტეტი. აღნიშნული აკადემიის ფარგლებში პოლონელი და ქართველი ექსპერტები გვიზიარებენ თავიანთ გამოცდილებასა და ცოდნას. აღნიშნული ემსახურება გამოცდილების გაზიარებას და თანამშრომლობის გაღრმავებას მუნიციპალიტეტის განვითარებისთვის სტრატეგიულად მნიშვნელოვან სფეროებში.
მიუხედავად მუნიციპალიტეტისთვის ურთულესი წლისა საანგარიშო პერიოდში შემუშავებულმა რამდენიმე ათეულმა პროგრამამ და ქვეპროგრამამ შეავსო ის მუნიციპალური ვალდებულებები, რაც მოსახლეობის ღირსეულ მომსახურებას სჭირდება. მიუხედავად უამრავი შესრულებული სასიკეთო საქმისა, მუნიციპალიტეტში კვლავ ბევრი გამოწვევა და საჭიროებაა. ყველა პრობლემის ერთბაშად მოგვარება წარმოუდგენელია. მაგრამ ჩვენი საბიუჯეტო რესურსის ოპტიმალური ხარჯვით ჩვენ შევძელით ძირითად გამოწვევებზე პასუხი გაგვეცა, რამაც სასიკეთოდ შეცვალა ჩვენი თანამოქალაქეების ცხოვრება. ყოველივე ეს, თითოეული სამსახურის ეფექტური და კოორდინირებული მუშაობის შედეგია, რაც პირდაპირ ისახება მუნიციპალიტეტის ფუნქციონირებისა და მუშაობის ეფექტიანობის ხარისხზე.
